
TERJEMAHAN DOA SEMBAHYANG SUNAT TAUBAT

Dengan nama Allah Yang Maha Pengasih Lagi Maha Penyayang.

Segala puji bagi Allah, Tuhan semesta alam, selawat dan salam ke
atas junjungan kami Nabi Muhammad Shallallahu ‘alaihi wasallam
dan ke atas keluarga Baginda dan sahabat-sahabat Baginda
sekalian.

Ya Allah Ya Tuhan kami, kami bermohon kepadaMu taubat yang
sebenarnya, keampunan yang menyeluruh, kasih sayang yang
sempurna, amal ibadah yang tulus, pengetahuan yang luas, cahaya
kebenaran yang berkilauan, syafa’at yang teguh, hujjah yang
bernas, darjat kedudukan yang tinggi, jauhkan kepercayaan kami
dari perkara yang membawa kepada maksiat dan pertaruhan kami
dari sesuatu yang mengundang kemurkaanMu dengan anugerah
kemuliaan dan belas kasihan.

Ya Allah Ya Tuhan kami, kami bermohon taubat kepadaMu dari
sebarang dosa. Sesungguhnya ini adalah merupakan perjanjian
buat kali yang terakhir mengenainya.

Wahai Tuhan kami, kurniakanlah kebaikan kepada kami di dunia.
Anugerahkanlah juga kepada kami kebaikan di akhirat. Jauhkanlah
kami dari azab seksa api neraka.

Dan Engkau (Allah) cucurilah dengan sepenuh rahmat ke atas
junjungan kami Nabi Muhammad dan ke atas ahli-ahli keluarga
Baginda dan seluruh sahabat Baginda. Dan segala puji hanya bagi
Allah Tuhan Pentadbir seluruh alam.

